
AKTA ANTIPEMERDAGANGAN ORANG DAN ANTIPENYELUDUPAN MIGRAN 2007 
 

PERATURAN-PERATURAN ANTIPEMERDAGANGAN ORANG DAN ANTIPENYELUDUPAN 
MIGRAN (BAYARAN ELAUN KEPADA ORANG YANG DIPERDAGANGKAN) 2017 

 
 
PADA menjalankan kuasa yang diberikan oleh perenggan 7(1)(ja) dan 66(2)(a)                         

Akta Antipemerdagangan Orang dan Antipenyeludupan Migran 2007 [Akta 670], 

Menteri membuat peraturan-peraturan yang berikut: 

 

Nama dan permulaan kuat kuasa 

1. (1) Peraturan-peraturan ini bolehlah dinamakan Peraturan-Peraturan 

Antipemerdagangan Orang dan Antipenyeludupan Migran (Bayaran Elaun kepada 

Orang yang Diperdagangkan) 2017. 

 

 (2) Peraturan-Peraturan ini mula berkuat kuasa pada 1 Mac 2017. 

 

Bayaran elaun 

2. (1) Majlis menentukan bahawa bayaran elaun kepada orang yang 

diperdagangkan ialah satu ratus dua puluh ringgit setiap bulan. 

 

(2) Bagi maksud subperaturan (1), Pegawai Pelindung boleh membuat 

permohonan kepada Majlis mengikut cara yang ditentukan oleh Majlis. 

 

(3) Bayaran elaun kepada orang yang diperdagangkan hendaklah tertakluk 

kepada syarat-syarat yang berikut: 

 

(a) orang yang diperdagangkan itu telah diberikan Perintah 

Perlindungan di bawah Akta; dan 

 

(b) orang yang diperdagangkan itu tidak diberikan kebenaran                  

untuk bekerja di bawah Peraturan-Peraturan Antipemerdagangan 

Orang dan Antipenyeludupan Migran (Kebenaran untuk                   

Bergerak Bebas dan untuk Bekerja) (Warganegara Asing) 2016                                      

[P.U. (A) 119/2016]. 


